
Nd. 201. Frumvarp til laga
um smiði á tveggja þilfara togara i tilraunaskyni.

(Eftir 3. umr. í Ed.)

1. gr.
Rikisstjórninni er heimilt að láta smíða í tilraunaskyni einn tveggja þilfara dieseI-

togara með öllum nýtízku vélum og útbúnaði til fullkominnar hagnýtingar á fiski
og vinnuafli, þannig að hirða megi allan afla, hverju nafni sem nefnist. og breyta
honum jafnóðum i skipinu í sem verðmætasta vöru með sem minnstum framleiðslu-
kostnaði,

Skal tæknilegur undirbúningur hafinn nú þegar og honum lokið fyrir árslok
1948.

2. gr.
Til framkvæmda samkvæmt 1. gr. þessara laga heimilast ríkisstjórninni að taka

allt að 4 milljóna króna lán fyrir hönd rikissjóðs.

3. gr.
Lög þessi öðlast þegar gildi.


